Образец бр. 2

Иницијална проценка на влијание на регулативата за Предлог Законот за контрола на емисии од испарливи органски соединенија 
Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Главна причина за донесување на посебен Закон за контрола на емисии од
испарливи органски соединенија при користење на бензини е потребата за целосно усогласување на македонското законодавство со релевантната европско законодавство, како и спречување на негативното влијание од испарувањата на органските соединенија што се јавуваат при користењето на бензините.
Во Законот за контрола на емисии од испарливи органски соединенија при користење на бензини се вградени следните директиви на ЕУ:

· Директива 94/63/ЕЗ на Европскиот парламент и на Советот од 20 декември 1994 година за контрола на емисии од испарливо органско соединение (VOC) кои произлегуваат од складирање на бензин и негово дистрибуирање од терминалите до бензинските станици и

· Директива 2009/126/ЕЗ на Европскиот парламент и на Советот од 21 октомври 2009 година за Фаза II рекуперација на бензинска пареа за време на полнење на моторни возила со гориво на бензинска станица.

Законот се применува:

· кај операции, инсталации, моторни возила и садови кои се користат за складирање, полнење и транспорт на бензин од еден терминал до друг, или од терминал до бензинска станица и

· за утврдување на мерките за намалување на количината на пареи од бензин кои се емитираат во атмосферата за време на полнење на моторните возила со бензин кај бензинските станици.

Заклучно со 2012 година,  во Република Македонија само 5 % од овие директиви се транспонирани и имплементирани.  Ова пред сé се должи на нивната комплексност, финанските импликации, како и инволвираноста на повеќе институции за различни аспекти на директивите.
Од постојните терминали за складирање на бензини, од бензинските станици, како и при транспорт на бензините при преносот и преточувањето на бензините од еден во друг сад се врши емисија од испарливи органски соединенија (VOCs) во воздухот што може да предизвика негативни последици врз здравјето на луѓето, негативно влијание врз животната средина, како и да доведе до зголемување на можноста од запалување на испарувањата и настанување на несреќи.

Со законот ќе се воведат стандарди за сите економски оператори чија дејност е поврзана со складирање и дистрибуирање на бензини со цел да се спречи емисијата на VOC  во воздухот. Постигнувањето на стандардите ќе се врши во точно утврдена временска рамка, согласно големината и опсегот на активноста. 
2. Опис на целите што се планираат да се постигнат со решавање на проблемите

Со усвојувањето на Предлог Законот за контрола на емисии од
испарливи органски соединенија при користење на бензини се очекува да се постигнат следните цели:

· намалување на загадувањето на воздухот од испарливи органски соединенија што произлегуваат од користењето на бензините; 

· намалување на загубата и постигнување на вредносните цели на вкупната годишна загуба на бензини во терминали, бензински станици и мобилни контејнери;

· постигнување и унапредување на стандардите за заштита на животната средина од страна на терминалите, складовите, бензинските станици, мобилните контејнери, како и при транспортот, полнењето и складирањето на бензините;

· избегнување, спречување и намалување до најмало можно ниво на негативното влијание на емисиите од испарливи органски соединенија врз човековото здравје и животната средина како целина, вклучувајќи ги биолошката разновидност и природното богатство;

3. Идентификација на можни решенија (опции)

При подготвувањето на Предлог Закон за контрола на емисии од
испарливи органски соединенија при користење на бензини се разгледани три можни решенија (опции):

· Опција 1:  Не прави ништо. Опцијата “не прави ништо” се користи како параметар за спoредба на трошоците и користите од останатите опции,
· Опција 2: Изменување и надополнување на повеќе законски и подзаконски акти од повеќе инволвирани институции со цел целосно транспонирање на VOC I и II директивите или воведување на доброволни стандарди од страна на самите оператори со кои ќе ги спречат испарувањата на VOC и
· Опција 3: Донесување на Закон за контрола на емисии од
испарливи органски соединенија при користење на бензини.
Чекор 2: Идентификација на трошоци, придобивки и влијанија 
Предложено решение (опција):
Според направената анализа за решавање на горенаведените проблеми, оценката на Министерството за животна средина и просторно планирање е дека најсоодветна е примената на третата опција која предвидува донесување на Закон за контрола на емисии од испарливи органски соединенија при користење на бензини со што се врши усогласување со законодавство на Европската унија и ќе се воведат стандарди за сите економски оператори со цел да се спречат испарувањата на бензините, односно емисијата на VOC во воздухот во точно утврдена временска рамка. 
Законот ги уредува и содржи следните поглавја

I. ОПШТИ ОДРЕДБИ

II ИНСТАЛАЦИИ ЗА СКЛАДИРАЊЕ НА БЕНЗИН КАЈ ТЕРМИНАЛИТЕ

III ИНСТАЛАЦИИ ЗА ПОЛНЕЊЕ И ПРАЗНЕЊЕ НА МОБИЛНИ КОНТЕЈНЕРИ КАЈ ТЕРМИНАЛИТЕ

IV СПЕЦИФИКАЦИИ НА МОБИЛНИ КОНТЕЈНЕРИ КОИ ПРЕВЕЗУВААТ БЕНЗИН 
V ИНСТАЛАЦИИ ЗА СКЛАДИРАЊЕ НА БЕНЗИНИ КАЈ БЕНЗИНСКИТЕ СТАНИЦИ

VI ТЕХНИЧКИ БАРАЊА ЗА БЕНЗИНСКИ СТАНИЦИ

VII ПОСТИГНУВАЊЕ НА ТЕХНИЧКИТЕ БАРАЊА ЗА ЖИВОТНАТА СРЕДИНА 

VIII МОНИТОРИНГ

IX ИЗВЕСТУВАЊЕ 

X ПРОГРАМА ЗА ПОСТИГНУВАЊЕ НА ТЕХНИЧКИТЕ БАРАЊА 

XI НАДЗОР

XII ПРЕКРШОЧНИ ОДРЕДБИ

XIII ПРЕОДНИ И ЗАВРШНИ ОДРЕДБИ

Со донесување и влегување во сила на законот ќе се обезбеди усогласување на националното законодавство со  законодавството на ЕУ во оваа област. 

1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите.

Со Законот е предвидено операторите на терминалите за складирање на бензини, операторите на мобилни контејнери за превоз на бензин и операторите на бензински станици да се регистрираат во МЖСПП со дел да бидат вклучени во Регистарот на оператори и сопственици на инсталации за складирање, инсталации за полнење на бензин, мобилни контејнери и бензински станици го води Управата за животна средина, а податоците од регистарот се достапни за јавноста.
Дополнителни, со Законот е предвидено операторите да поднесат Предлог план за постигнување на техничките барања за заштита на животната средина до стручниот орган (во натамошниот текст: Предлог план) како услов за продолжување, односно повторно отпочнување на работата на инсталацијата, мобилниот контејнер и/или бензинската станица се до исполнување на техничките барања за животна средина кои се утврдени во овој закон. Планот преставува преглед на активностите кои операторите треба да ги преземат за да ги постигнат утврдените технички барања во соодветен временски период, кој не треба да биде подолг од 2019 година за терминалите и 2021 година за бензинските станици. Плановите се одобруваат од Управата за животна средина. 
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците.

Нема, односно во однос на МЖСПП фискалните импликации се од административна природа поврзани со инспекцискиот надзор и водењето на регистарот согласно предлог законот, како и разгледување и одобрување на План за постигнување на техничките барања за заштита на животната средина до стручниот орган. 
- Дали опцијата ќе предизвика оперативни трошоци за правните или физичките лица. Ако да, образложи ги трошоците
Законот предизвикува финансиски импликации за операторите кои вршат складирање и дистрибуција на бензини, во однос на обезбедување на потребните технички стандарди.

При анализата е утврдено дека трошоците за терминалите се движат од 50.000 до 120.000 евра за операторите кои вршат складирање на бензините. Како оператори од овој вид во Република Македонија се јавуваат Окта, Макпетрол и Лук Оил. Состојбата во овие оператори укажува дека во поголем дел тие ги имаат постигнато овие технички стандарди, но е потребно нивно целосно исполнување.

Трошоците за бензинските станици ќе се движат од 600 до 2000 евра за секоја пумпа за точење на бензин, што зависи од видот и современоста на пумпата. Со овие средства пумпите треба да се опремат со механизам кој ги собира испарувањата од бензините што се јавува при точење на бензините во возилата. Дополнително треба да изградат систем кој овие испарувања ќе ги складираат до складовите за бензини. Од постојните бензински станици во Македонија се проценува дека 30 % веќе ги имаат воведено овие стандарди. 
Трошоците за мобилните контејнери ќе зависи од тоа дали мобилниот контејнер може да биде опремен со долно полнење на бензините и со опрема за извлекување на пареите при полнење и нивно враќање во складовите на терминалите кога се полни контејнерот со бензин. Овие трошоци се индивидуални и се проценуваат да изнесуваат до 5.000 евра за мобилен контејнер. Сепак во најголем број на случаи вакво адаптирање на мобилниот контејнер не е можно поради што е потребно да се изврши замена на контејнерот со нов. 

Покрај ова операторите треба да вршат најмалку еднаш годишно мониторинг на емисии на испарливи органски соединенија што произлегуваат од инсталациите, или да постават автоматски мониторинг систем за следење на емисиите. Доколку постават автоматски мониторинг систем тогаш е потребно еднаш на три години да извршат мониторинг на емисиите. Трошоците со вршењето на мониторингот еднаш годишно се движат од 150 евра по точка на емисии. 

Воедно законот предвидува воведување на надоместок за операторите, кој треба да се плати при поднесување на Предлог план до стручниот орган, при поднесување на барање за измена Планот за постигнување на техничките барања, и за редовен надзор на инсталацијата, мобилните контејнери и бензинските станици. Со овој надоместок ќе се покријат административните трошоци за Управата за животна средина, како и трошоците за спроведување на лбораториски исптувања за емисиите што произелгуваат од инсталациите.  

2. Придобивки

- Опис и опсег на финансиските придобивки за засегнати страни
Со спроведувањето на законот се очекува намалување на загадувањето од воздухот од испарливите органски соединенија што произлегуваат при користењето на бензините. Имено, се очекува најмалку 85 % од испарувањата на бензини да бидат зафатени и вратени во резервоарите, а особено намалување на испарувањата се очекуваат во близината на бензинските станици што ќе придонесе кон намалување на загадувањето во градските средини каде се лоцирани бензинските станици.

Со испуштањето на испарливите органски соединенија економските оператори трпат загуба и доколку истите се зафатат можат да бидат вратени во терминалите за складирање при што се намалува загубата на бензини и тоа до 0,15 % литри на еден литар бензин. 
- Други нефинансиски придобивки за засегнати страни
Долгорочните придобивки се намалување на испарувањата од бензините при неговото складирање и транспорт, а особено во близината на бензинските станици што ќе придонесе кон намалување на загадувањето во градските средини каде се лоцирани бензинските станици. Воедно, се очекува намалување на губитоците на бензин што е придобивка за операторите, како и намалување на загадувањето на воздухот, односно остварување на висок степен на заштита на животната средина и подобра безбедност и здравје на луѓето.
3. Ризици и претпоставки

Доколку не се донесе овој закон се претпоставува дека операторите нема да преземат мерки за спречување и намалување на испарувањата што произлегуваат од користењето на бензините. Ова ќе значи понатамошно загадување на воздухот, особено во градските средини во близина на бензинските станици. 

Дополнително ќе доведе до непријатност од миризба од бензините на населението кое живее во близината на бензинските станици. 

Сето ова исто така влијае врз здравјето на луѓето и на лицата кои работат на овие инсталации, имајќи го во предвид негативното влијание на органските испарливи соединенија. 
Доколку не се донесе овој закон ќе се заостане во усогласувањето на домашното законодавство со она на ЕУ, како и во севкупните ЕУ интеграциони процеси. Воедно, нема да се обезбеди усогласување на Директива 94/63/ЕЗ на Европскиот парламент и на Советот од 20 декември 1994 година за контрола на емисии од испарливо органско соединение (VOC) кои произлегуваат од складирање на бензин и негово дистрибуирање од терминалите до бензинските станици и на Директива 2009/126/ЕЗ на Европскиот парламент и на Советот од 21 октомври 2009 година за Фаза II рекуперација на бензинска пареа за време на полнење на моторни возила со гориво на бензинска станица.

4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	ДА
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Предлог Законот за дополнување на Законот за квалитетот на амбиенталниот воздух е  доставен мислење кај следните органи на државната управа:
· Стопанска комора на Македонија;
· Секретаријат за законодавство;
· Заменик на претседателот на Владата на Република Македонија задолжен за економски прашања;

· Секретаријат за европски прашања
· Министертво за финансии
· Министерство за правда 

· Заедница на единиците на локалната самоуправа
· Министерство за транспорт и врски
· Министертво за внатрешни работи и
· Министертво за економија.
За донесувањето на овој закон беа организирани две јавни дебати со поддршка на Стопанската комора на Македонија, како и беа изработени прашалници кои беа доставени до засегнатите страни. 
Резиме на иницијалната

проценка на влијание на регулативата

1. Краток осврт на преферираното решение/опција: 

Според направената анализа за решавање на горенаведените проблеми, оценката на Министерството за животна средина и просторно планирање е дека најсоодветна е примената на третата опција која предвидува донесување на Закон за контрола на емисии од испарливи органски соединенија при користење на бензини со што се врши усогласување со законодавство на Европската унија и ќе се воведат стандарди за сите економски оператори со цел да се спречат испарувањата на бензините, односно емисијата на VOC во воздухот во точно утврдена временска рамка. 

Со донесување и влегување во сила на законот ќе се обезбеди усогласување на националното законодавство со  законодавството на ЕУ во оваа област. 

Со спроведувањето на законот се очекува намалување на загадувањето од воздухот од испарливите органски соединенија што произлегуваат при користењето на бензините. Имено, се очекува најмалку 85 % од испарувањата на бензини да бидат зафатени и вратени во резервоарите, а особено намалување на испарувањата се очекуваат во близината на бензинските станици што ќе придонесе кон намалување на загадувањето во градските средини каде се лоцирани бензинските станици.

Со испуштањето на испарливите органски соединенија економските оператори трпат загуба и доколку истите се зафатат можат да бидат вратени во терминалите за складирање при што се намалува загубата на бензини и тоа до 0,15 % литри на еден литар бензин. 
Долгорочните придобивки се намалување на испарувањата од бензините при неговото складирање и транспорт, а особено во близината на бензинските станици што ќе придонесе кон намалување на загадувањето во градските средини каде се лоцирани бензинските станици. Воедно, се очекува намалување на губитоците на бензин што е придобивка за операторите, како и намалување на загадувањето на воздухот, односно остварување на висок степен на заштита на животната средина и подобра безбедност и здравје на луѓето. 
Доколку не се донесе овој закон спроведувањето на законот ке се отежни а со тоа и неговата примена и усогласеност со Директива 94/63/ЕЗ на Европскиот парламент и на Советот од 20 декември 1994 година за контрола на емисии од испарливо органско соединение (VOC) кои произлегуваат од складирање на бензин и негово дистрибуирање од терминалите до бензинските станици и Директива 2009/126/ЕЗ на Европскиот парламент и на Советот од 21 октомври 2009 година за Фаза II рекуперација на бензинска пареа за време на полнење на моторни возила со гориво на бензинска станица.

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:

· Јадранка Иванова, Раководител на Секторот за ЕУ; 
· Владо Каровски, Раководител на Одделение за стандарди. 

3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

· Абдилаќим Адеми, министер за животна средина и просторно планирање;
· Стево Темелковски, заменик министер за животна средина и просторно планирање;

· Д-р. Соња Лепиткова, државен секретар во Министерството за животна средина и просторно планирање;

· Јадранка Иванова, Раководител на Секторот за ЕУ.
Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1. 1.1
	Нема влијание
	врз Буџетот на Република Македонија во висина поголема од 600.000.000 денари.

	2. 2.
	Има влијание
	врз усогласеноста со законодавството на Европска унија.

	3. 3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4. 4.
	Нема влијание 
	врз економијата и врз обемот на државна помош.

	5. 5.)
	Има влијание
	врз животната средина.

	6. 6.)
	Нема влијание
	врз социјалната положба на граѓаните.


	7. 6.)
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: 29.04.2013 година
Вклучени организации и претставници:
· Секретаријат за законодавство,
· Заменик на претседателот на Владата на Република Македонија задолжен за економски прашања,
· Секретаријат за европски прашања,
· Министерство за финансии,
· Министерство за правда,
· Министертво за транспорт и врски,
· ЗЕЛС,

· Министертво за внатрешни работи,
· Министертво за економија,
· Стопанска комора на Македонија,
· Сојуз на стопански комори и
· Стопанска комора на Северозападна Македонија.
Свое мислење дадоа следниве организации:
· Секретаријат за законодавство,
· Заменик на претседателот на Владата на Република Македонија задолжен за економски прашања,
· Секретаријат за европски прашања,
· Министерство за финансии,
· Министерство за правда,
· Министертво за транспорт и врски и
ЗЕЛС.
	ДА

	8. 6.)
	Сите забелешки и предлози од заинтересираните страни се земени во предвид.
	ДА

	9. 
	Предлог законот е лекториран.
	НЕ

	10. 
	Спроведени се меѓуресорски консултации. 
	ДА

	11. 
	Дали предлог законот предвидува управна постапка?
	ДА

	12. 
	Доколку предлог законот предвидува управна постапка, дали може да се вгради начелото “молчењето значи одобрување“?
	НЕ


Изјава од министерот

Јас, Абдилаќим Адеми, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум:

